Белем бәйрәме (яңа бина ачылу хөрмәтенә дә багышлана)
Лицей директоры чыгышы. Гимн тыңлау. (ике укучы чыга)

1. Әссәмәгәләйкүм, хөрмәтле мәктәбебез. Исәнмесез, кадерле укучылар, мөхтәрәм укытучыларыбыз һәм килгән кунаклар.

Әйе! Бүген зур бәйрәм! Белем бәйрәме! Барлык укучылар өчен шатлыклы көн бүген. Бигрәк тә безнең Гали Акыш исемендәге лицеебыз өчен икеләтә шатлык, икеләтә горурлык елы, чөнки без яңа, зур, якты, бөтен уңайлыклары булган, күптән көтеп алынган бинада укый башлаячакбыз.

2. Бүгенге көн истәлекле көн! Шәһәребез тарихында гына түгел, данлыклы Татарстан республикасы тарихында татар зыялылырын тәрбияләчәк беренче лицей-интернатны ачабыз! 1997 елда ачылган, үзенең тарихын кечкенә бинада башлаган мәктәп, нинди хезмәтләре өчен шулай югары бәяләнде икән? Нинди максатлар, нинди бурычлар куела икән лицей алдына?

( “Тәфтиләү” көе китә.)

Татар булып тудым, чын татар мин,

Җанга ятмас калдык исемнәр.

Татар булып җирдә гомер итәм,

Татар итеп мине күмсеннәр.

1. Татар, дисәм, мине дөнья белә

Ул исем бит ташка сырланган.

Шушы исем белән халык торган,

Шатланган да, янган, сызланган.

 (Көй дәвам итә. Сәхнәгә Тарихбикә  чыга. Кулында- зур китап.)

Тарихбикә: Мин - Тарихбикә, күпне күрәм. Җир-ана туфрагында яралган һәр баланы үземнең хәтер битләремә алтын хәрефләр белән теркәп барам. Үткәннәргә күз салсагыз, анда татарның нинди генә бөек шәхесләре белән очрашмассыз икән?!

Табигатьтә - көз,

Бөтен дөнья-

Алтын төскә кереп барганда.

Минем теләк барлык  яшьләргә-

Кешелеккә язсын тагы бик күп еллар

Үткәннәрне барлап яшәргә!

2. Тарихбикә әйтик дөресен:

Бар чорда да тормыш гөрләгән...

Безнең халык горурлыгы булып,

Биеклеккә кемнәр үрләгән?

Тарихбикә: Дөрес, балам, һәр халыкның бүгенгесе - үткәне белән үлчәнә. Үткәннәрне белеп, игътирам итеп, бүгенгесен аңлап, киләчәк турында уйлап яшәргә кирәк. Әйдәгез, үткәннәргә күз салыйк , сез , хәзерге заман балалары , шушы матур көннәргә белемле, зыялы, тәрбияле һәм  бай тарихлы булып килүегез белән кемнәргә бурычлы соң? Кайда китә  безнең тамырлар?

                        Тәүге сәяхәтем - хыялдагы

                        Чаллы белән Болгар арасы.

                        Ара ерак, әмма тарих битен ачса,

                        Озак түгел анда барасы.

(Көй көчәя. Әмир Алмуш керә. Сәхнә ике өлешкә бүленгән. Беренчесендә- Борынгы Болгар күренеше. Уртада- алып баручылар.)
Әмир Алмуш: Мин- Әмир Алмуш. Болгар чорында динннең киләчәге өчен нык тырышлык куйган кеше- нәкъ шушы чорда Ислам динебез дәүләт диненә әверелде. Аның белән бәйле барлык өлкәдә: мәгърифәттә, мәдәниятта алга китеш башланды. Минем сезнең чор балаларына теләгем шул: үз динегезне хөрмәт итегез, белемле, тәрбияле булыгыз, Яңа гасыр кешеләре! Еллар аша торып, бу җирләрдә яшәп киткән ата- бабаларыгызның рухын рәнҗетмәгез! Без яшәгән тәүге дәүләтләрне, безне, тарихны һәрчак искә алыгыз, үткәннәрне белегез һәм безнең чорның истәлеге итеп - Коръән китабын кабул итеп алыгыз. (Коръән китабын китереп тапшыра).


(“Болгар ташлары” җырының беренче куплеты  башкарыла. Җыр дәвам итә)

Тарихбикә: 
Рәхмәт  Болгар чоры. Без сезне хәтерләрбез һәм киләчәк буыннарга бу изге китапны хөрмәтләп тапшырырбыз, без сезне онытмабыз.

Тарихбикә: Битләремне ача барам Казан ханлыгына юл ачам.  

                                                           (Сөембикә керә)

Сөембикә:  Мин - Сөембикә. Казан ханлыгының соңгы патшабикәсе. Газиз халкым! Минем сезгә әйтер сүзем шул: горур булыгыз, горур халыкны гына ихтирам итәрләр. Үз милләтегезнең йолаларын, гореф-гадәтләрен өйрәнегез,милләтегезне яратыгыз.


                                                    Аваз салам бөтен җир шарына


          Байлык белән тусын көнегез.

                                                    Бабайларның изге туфрагана

                                                    Казан ханлыгына килегез!   

Сөембикә:  Тирән белемле, милли җанлы булып үсүегезне телим һәм күңелгә пакълык, сафлык өстәүче милли киемнәр калдырам.

(Сөембикә калфак, читекләрне Тарихбикәгә тапшыра да кереп китә. Концерт номеры) 
 Тарихбикә: Инде хәзер XX гасыр пәрдәләрен ачыйк, халык иҗатына күз салыйк. 
 (“Әллүки” көенә 
Г. Тукай шигыре укыла. Г. Тукай шигырьләр китабы Тарихбикәгә тапшырыла.)

Тарихбикә:

Халыкның иҗатын белми торып, хезмәт халкының чын тарихын белеп булмый. Ул яшь буынның зиһенен баета, дөньяга карашын киңәйтә, тел байлыгын һәм белемен үстерә. Бөек Тукай,  Җәлил, Сәйдәшевларның истәлеге булып газиз халкыбым  сезгә аларның иҗат җимешләре- шигырьләре, көйләре калды.

                           ( С.Сәйдәшевның берәр әсәре астына)
  1.   Бөекләрнең язмышлары уртак:

   Хезмәт белән узган юллары.

   Алар шундый булганга да безнең

   Йөзебез  ак, башыбыз югары.

       2.    Рух югары, 

          Чөнки арабызда

          Тукай,  Сәйдәш кебекләр

          Килер буын нурга тиенсен дип,

          Гомерләрен, гомерләрен яккан бөекләр.

Тарихбикә:   Менә шушы мирас итеп калдырылган тарих байлыкларын күтәреп алырдай лаеклы куллар, милли җаннар бармы соң бүгенге заман кешеләре арасында? Һәр чорның да үз урыны бар бит. XXI гасыр  тарихта эзен калдырырдай лаеклы шәхесләр ...  Кемнәр алар?  

                                          1-2 укуы ( бергә) Без ул!

 Без – ул Гали Акыш исемендәге лицейда укучы барлык балалар,халкыбыз тудырган гореф-гадәтләрне саклау, хөрмәт итү, җыр-моңнарын белү, аларга карата мәхәббәт тәрбияләү өчен хезмәт итүче укытучылар һәм бу изге юлда маяк булырдай ата- аналар!

1.   Тарих үзең тыңла, без сиңа  эндәшәбез! Ата-бабаларыбыздан килгән бу тарихи байлыкны күтәреп алып, өйрәнеп, саклап, киләчәк буыннарга лаеклы тапшыру өчен бөтен көчебезне, белемебезне бирергә без сүз бирәбез. Безнең арада бүген үк бу истәлекләрне күтәреп алырдай лаеклы  укучыларыбыз   бар. Менә алар:

Лицей гимны китә, шарлар тоткан укучылар чыгыпуртага тезелә бара. Иң соңыннан лицей байрагы чыгарыла һәм бергә шарлар очыртыла)

1.Котлау өчен сүзләр. Мактау грамоталары тапшыру, яңа укытучыларны тәкъдим итү өлеше башлана.

2. Лента кисү. Чәк-чәк белән каршы алу.

3. Чыгарылыш укучылары иң кечкенә сыйныф укучыларын җитәкләп, кыңгырау астында,  бинага алып керәләр.
